
IL-KALVARJU: IKONA TAT-TRINITA

Fost il-ftit kliem li Gesl lissen fuq is-salib hemm il-karba li harget mill-fond ta’ qalbu: “Alla
tieghi, Alla tieghi, ghaliex abbandunajtni?” (Mk 15:37). Din hija frazi maghrufa sew fostna,
proprju ghaliex meta fil-hajja ahna mmissu 1-qiegh jew nigu daharna mal-hajt u ma nkunu
nistghu naghmlu xejn izjed, nissuspettaw li Alla jkun nesiena, u ghalhekk bhal Kristu msallab
ahna wkoll nghidulu: “Alla tieghi, ghaliex tlaqtni?”. Imma dan il-kliem ta’ Gesu fih tifsira
teologika profonda, ghaliex hawnhekk ghandna dehra gdida tal-Misteru tat-Trinita. Fil-fatt,
is-salib huwa 1-qofol tar-Rivelazzjoni ta’ Alla.

Gesl jhossu abbandunat minn Alla mhux biss ghax kien ged igarrab tbatija intensa kemm
fizikament u kemm psikologikament, imma wkoll ghaliex f’dak il-waqt Gesu kien gieghed
ihoss jaghfas fuqu t-toqol tad-dnubiet tal-bnedmin. Meta wiehed ikun fid-dnub, wiehed jaqta’
kull kuntatt ma’ Alla. IlI-midneb jitlef lil Alla. Ghalhekk il-midneb igorr it-toqol tal-assenza
ta’ Alla. Id-dnub, kemm personali u kemm socjali, johloq qaghda ta’ separazzjoni minn Alla.
Issa Gest, li ma kienx jaf x’inhu dnub, sar dnub ghalina! Huwa ghadda minn din l-esperjenza
tal-bniedem midneb ghax hu ried jilhaq u jhaddan anki lill-midneb. Il-piz tad-dnub (I-
abbandun) ghenu jidentifika ruhu aktar mal-midneb. Ghalhekk, b’dawn il-kelmiet (“Alla
tieghi, Alla tieghi, ghaliex abbandunajtni?”) Gesu ged jghid li verament daq il-konsegwenzi
tad-dnub. Hu hass fuqu “r-rifjut” kategoriku ta’ Alla ghad-dnub. Alla u d-dnub ma jogoghdux
flimkien. Tassew Gesl mess il-giegh tal-mizerja taghna I-bnedmin li 1-qofol taghha jinsab
meta Alla jkun assenti mill-hajja taghna.

Ghalhekk, b’dawn il-kelmiet Gesti bl-ebda mod ma kien ged jesprimi nuqqas ta’ fiducja fil-
Missier. Ghall-kuntrarju, kienet il-fedelta tieghu lejn Missieru li baghtu fid-dinja biex iwettaq
il-fidwa li wasslitu biex sahansitra jirriskja li jhoss il-bahh ta’ Alla! Ghal Gesu, l-istess
esperjenza ta’ abbandun minn Missieru kienet effett tal-ghaqda tieghu ma’ Missieru. Filwaqt
li I-midneb ibati l-abbandun minhabba d-dnub li jkun ghamel, Gesl garrab l-istess tbatija
imma ghax kien haga wahda mal-Missier.

Forsi xi hadd jistagsi ghaliex il-Missier baga’ sieket quddiem din il-karba ta’ Gesu msallab!
Ghaliex il-Missier jaghzel li ma jagixxix? Imma l-Missier kien prezenti u tkellem. L-assenza
tieghu kienet prezenza. Is-skiet tieghu tkellem! Is-skiet u n-nuqqgas ta’ intervent tieghu huma
fihom infushom rivelazzjoni tal-Missier. Kontra galbu, il-Missier jastjeni milli jintervieni u
dan biex il-bniedem li kien ’il boghod minnu jkun jista’ jaghmel esperjenza ta’ Alla grib
tieghu! Ghalhekk, meta 1-Missier “jabbanduna” lill-Iben, huwa gieghed jesprimi mhabbtu lejn
Ibnu — huwa ghazel li jitlef lil Ibnu biex Ibnu jirbah lilna.

Huwa minnu li skont il-Vangelu ta’ San Gwann, Gesli tana 1-Ispirtu s-Santu gabel ma miet;
imma jekk id-djologu bejn Gest u 1-Missier jikxef ir-relazzjoni kollha mhabba ta’
bejniethom, u jekk nirrikonoxxu li dawn iz-zewg Persuni kontinwament jinghataw lil xulxin,
hawn ghandna l-prezenza tat-tielet Persuna tat-Trinita: I-Ispirtu s-Santu.

Mhux ta’ b’xejn quddiem il-Kurcifiss “in-nies jahbu wi¢c¢chom minnu” (Isaija 53:3) — mhux
tant ghax kien “bniedem li bata u kien jaf x’inhu l-mard”, imma wkoll ghaliex fuq is-salib



kien hemm teofanija — dehra mhix mistennija tat-Trinita. Nafuha mill-Iskrittura Mqaddsa li
meta Alla kien jimmanifesta ruhu, il-bniedem jghatti wiccu ghax ma jiflahx jara 1-gmiel ta’
Alla!

Ghalhekk nistghu nghidu li jekk Alla mhux Misteru Trinitarju, it-tislib ta’ Gesli ma jaghmlix
sens. Huwa biss il-Misteru tat-Trinita li jista’ jghinna napprezzaw it-tifsira profonda u
teologali tas-Salib — inkella I-mewt ta’ Kristu tibga’ biss grajja tal-istorja jew qtil ta’ persuna
innocenti. Imma din il-grajja tipprezentalna realta teologika.

F’dan il-kuntest nistghu nithmu ghaliex waqt i¢-cerimonja tal-Adorazzjoni tal-Ghuda tas-
Salib, ahna nesponu biss is-salib minghajr il-korp. Huwa minnu li llum, il-Gimgha 1-Kbira,
ahna nfakkru l-passjoni u l-mewt ta’ Geslt Redentur; imma xieraq li nzommu quddiem
ghajnejna li I-grajja tal-Kalvarju hija manifestazzjoni tat-Trinita, u meta ahna nersqu biex
naduraw is-Salib, fih naraw ikona tat-Trinita Qaddisa.

Glorja lill-Missier, lill-Iben u lill-Ispirtu s-Santu.



